Kongresni Servisni Centar
Kodeks ponašanja poslovnih partnera

Svrha
Kongresni Servisni Centar i njegovi poslovni partneri trebaju slijediti ovaj Kodeks ponašanja kako bi postupali u skladu sa svim principima KSC-a, državnim zakonima, propisima i poslovnom etikom, te kako bi iskazali društvenu odgovornost. 
Ovaj Kodeks ponašanja je mjerodavni standard za sve jer sadrži standarde ponašanja za sve naše poslovne djelatnosti. Po potrebi se ažurira na godišnjoj osnovi, a u pogledu eventualnih izmjena zakona ili procedura koje se tiču našeg poslovanja. 

I. KLJUČNI PRINCIPI
Poštivanje ljudskih prava 
Kongresni Servisni Centar očekuje od svojih poslovnih partnera poštivanje ljudskih prava, bez diskriminacije ili razlike po osnovu spola, dobi, rase, nacionalnosti, religije, regionalne pripadnosti, fizičkih nedostataka, bračnog statusa ili bilo koje druge osobine regulisane zakonom. 
KSC očekuje od svojih poslovnih partnera da ne podržavaju upošljavanje maloljetnih osoba ili nasilno ponašanje.  
Ne toleriše se ni jedan oblik maltretiranja(bullyng)/mobinga, seksualnog uznemiravanja, zlostavljanja djece i rasizma. 
Zakonska usklađenost
KSC od svojih poslovnih partnera očekuje poštivanje svih relevantnih zakona, propisa i poslovnih pravila. 
Kvalitet
U svom radu, partneri Kongresnog Servisnog Centra trebaju u svakom trenutku primjenjivati principe dobre prakse, te usvojiti uspostavljene mjere osiguranja efikasnosti i kvalitete svojih usluga. 

II. PODRUČJA PRIMJENE 
1. Povjerljive informacije i poslovne tajne
Poslovni partneri KSC-a moraju biti spremni zaštititi vlasničke i povjerljive informacije do kojih su došli u realizaciji svojih radnih zadataka. 
2. Sukob interesa
Do sukoba interesa dolazi u situacijama kada je poslovni partner u poziciji ostvarivanja lične koristi od poslovnih aktivnosti ili odluka. 
Naši poslovni partneri trebaju izbjegavati sukob ili sumnju na sukob između svojih ličnih interesa i interesa naše kompanije, a što podrazumijeva sljedeće: 
· Nepotizam ili favorizovanje srodnika ili bliskih prijatelja,
· Self-dealing ili poslovanje u vlastitom interesu prije nego u interesu KSC-a,
· Tražiti od nekog drugog da uradi nešto što nije dostupno drugima na vašoj poziciji, kao npr. zatražiti od asistenta da obavi sitne poslove lične prirode, 
· Predočavanje lažnog potraživanja prema uposleniku radi određenog plaćanja ili koristi,
· Zloupotreba zvanične pozicije radi ostvarivanja prava na nešto što inače nije dostupno drugim osobama u vašoj situaciji, kao npr. obavljanje ličnih poslova tokom radnog vremena firme,
· Nepropisna objava ili lično korištenje povjerljivih informacija do kojih se došlo na određenom radnom mjestu/zadatku, 
· Preuzimanje drugog poslovnog zadatke sukobljenog sa dužnostima u okviru glavnog radnog mjesta
· Izbjegavanje aktivnosti korupcije, mita, pranja novca (laundry), te korištenja resursa kompanije za političke aktivnosti i neprikladne poslovne poklone


3. Sprječavanje korupcije i mita
Strogo su zabranjeni aranžmani koji podrazumijevaju koruptivne radnje. Nije dozvoljeno donošenje poslovnih odluka ili sprovođenje postupaka pod uticajem koruptivne radnje. 
Korupcija može uključivati plaćanja ili razmjenu vrijednosti, te sljedeće aktivnosti: 
· Mito – mito se odnosi na nepošteno ubjeđivanje drugih da postupe u vašu korist putem poklona ili druge vrste poticaja. 
· Iznuda – je praksa ostvarivanja koristi, posebice novca, osnovom prinude ili prijetnji.
· Nepropisna provizija (Kickback) – je oblik korupcije koji podrazumijeva dogovor dvije strane da se dio prodaje ili dobiti nepropisno dodijeli, ostvari u vidu rabata ili vrati na konto kupca u zamjenu za sklapanje posla.

4. Sprječavanje pranja novca
Uvijek treba voditi računa da se posluje sa renomiranim klijentima, u zakonite poslovne svrhe, te osnovom zakonitih sredstava. 
KSC postupa u skladu sa svim zakonima koji zabranjuju pranje novca ili finansiranje nezakonitih ili nelegitimnih aktivnosti. 
“Pranje novca” je proces gdje osobe ili grupe pokušavaju prikriti identitet, izvorno vlasništvo i odredište novca koji su stekli kriminalnim radnjama. Pranje novca se vrši sa namjerom da se prikaže kao da su sredstva ostvarena iz legitimnih izvora. 
Potrebno je provjeriti „crvene zastavice“, tj. zahtjeve od potencijalnih klijenata ili dobavljača za novčanim plaćanjima ili za drugim neuobičajenim uslovom plaćanja. 

U slučaju sumnje na pranje novca, istu treba obznaniti i prijaviti. 
5. Političke aktivnosti
Zabranjeno je korištenje resursa KSC-a u političke svrhe. 

6. Poslovni pokloni
Poslovni pokloni moraju biti zakoniti, ovlašteni i adekvatni. 

III. SANKCIJE
Prekršaji
KSC neće tolerisati kršenje ovog Kodeksa ponašanja. Ukoliko određeni poslovni partner smatra da se ne poštuju dati principi, ovo pitanje (issue) će uputiti prema nekom od ureda KSC-a. 

Zaštita dojavljivača	(Whistle Blower – pise se zajedno)
KSC očekuje od svojih poslovnih partnera nultu toleranciju na diskriminaciju osoba koje prijave slučajeve kršenja Kodeksa ponašanja. 

Konsekvence
[bookmark: _GoBack]Slučaj kršenja Kodeksa ponašanja može dovesti do raskida ugovora između KSC-a i određenog poslovnog partnera. 

Mjesto, datum
Ime i prezime:

__________________
Potpis 


Pečat kompanije  
